
Mokolo mwa Poso sanza ya Zomi 24 2026 

  

NDEKO WILLIAM  BRANHAM  

Mbote Baninga  

 

NDEKO STEVEN   

Boyei bolámu na bosangeli nsango Mbote Baninga, epai wapi tomemaka nsango ya 

nsuka mpe ya ntango nyoso epai na bino, Mwasi ya libála ya mokili mobimba. Boye, 

mbote epai ya mwasi ya libala, mama Yesu Klisto. Nandimí ete bozali malamu na 

ntóngó oyo,  mpe ete bomikaniseli ete bozali bino nyoso Mombóto ya Bokonzi ya 

Abalayama, eutelo ya nguya, mongombo ya bomoi esika ya efandelo ya Nzambe na 

bomoi. Bóbósana yango soki moké te. Totombeli bino bolamu kouta na Bosangeli 

Mbote Baninga lelo, mokolo mwa Poso, sanza ya Zomi 24, awa ezali ndeko na bino 

Stephen Tutani. 

  

NDEKO WILLIAM   

Amen, ndeko Stephen. Elobami malamu mingi, mpe losako uta na bilo mokonzi ya 

Voice of God kati na Jeffersonville, Indiana. Awa ezali William McMasters. 

  

NDEKO STEVEN   

Hey, mbote, ndeko William. Ozali ndenge nini lelo? Mpe makambo mazali ndenge nini 

kati na moko na bisika na bisó Nalingi koleka na mabele, Jeffersonville? 

  

NDEKO WILLIAM   

Mbote, ndeko Stephen. Oo, tozali malamu mingi. Tozali na biso bobele malamu na 

ngolu na Ye. Mpe lokola ntango nyoso, mosala mozali nde benda-bika awa na Voice of 

God, mpe ezali mpasi kososola. Oyebi, ee, mingi mingi na nsuka ya mbula mpe 

makambo ndenge na ndenge kokoba liboso. Mosal mosala moleki nde koleka, kasi 

ezali nde kitoko mingi. Mpe ezali mpasi kososola ete nzokande totikali bobele na poso 

moko mpo sanza ya Zomi esila, mpe ezali na yango kaka likambo ya kokamwa ndenge 

ntango ezali koleka noki mpenza. Mpe oyo kutu eleki ya kokamwa ezali komona kaka 

oyo Nkolo azali kosala mpo ya Mwasi na Ye ya libala mpe mosala oyo Azali kolingisa 



esalema. Nalingi koloba ezali Koleka makoki ya moto, moninga na ngai. Eleki makoki 

ya moto,   

 

NDEKO STEVEN   

Koleka makoki ya moto ezali solo, ndeko na ngai. Nalingi koloba kotala kaka na nsima 

na bilembo ya manyata likolo na zelo ya eleko, soko olingi, zingazinga na mosala ya 

Voice of God Recordings kati na mbula 45 ileki, oyebi, kosala ete Liloba oyo ebima, 

mpe bisaleli nyoso mpe makambo nyoso mayeisami mpo na mosala, mpe kokanisa ete 

Still Waters Camp ezali kokoba mpona pene ya mbula 20 sikawa. Nabanzi ezali 16 mpo 

ya koloba sikisiki. Bongo mpenza, YF ezali kokende na mbula 20 sikawa, mpe biloko 

nyoso ya mosala. Ezali komonana lokola nde kaka sikawa, kokende na nsuka, ezali 

kokoma nde lisusu noki mpe noki koleka, mpe Nkolo Asali ete bisaleli bisusu mingi 

bikoka komonana ko kotinda Liloba oyo libanda. Mpe nakoki na solo mpenza mpe 

kolaba, ete, Mwasi na libala asangisami lisusu lelo koleka ndenge asangisama ndele 

liboso na ba mbula nyoso wana kati na lisolo ya ntango. Ezali mingi mpenza sikawa 

zingazinga na Liloba na Ye, zingazinga na Liloba. 

  

NDEKO WILLIAM   

Amen. Oo, Nakoki kobanza te esika tolingaki kozala soko na bisaleli oyo te mpe 

mabongi Nkolo apesi mpo na biso. Mpe Ayebaki ete tosengelaki kozala na yango. 

Ayebaki ete tosengelaki kozala na Liloba wana, Mongongo wana, kokoma na yango, 

24/7, ezala nini tosengeli na yango. Aa, bobele mpe Nkolo ayebaki ete tosengelaki 

kozala na Mokambi, mingi mpenza na eleko mpe ntango oyo etondi na kozimbisa tozali 

kobika kati na yango, mpe Liteya ya ndenge nini oyo toyokaki mokolo mwa Lomingo 

loleki. 

  

NDEKO STEVEN   

Masanzoli na Nkolo! Oo, Ezalaki likambo godi. Ezalaki yango. Nalingi ndenge alobaki, 

“Ntango Nzambe Apesi, Apesaka ya malamu koleka.” Mpe yango nde Asalaki ntango 

Apesaki biso mokambi na biso. Mpe alobaki, “Nde moto moko ámeka kotia moto 

mosusu na esika ya mokambi wana, mpe Azali koloba na ntina na yango. Ezali lokola 

moto oyo. Ayebi nzela. Ayebi satimetele moko na moko ya nzela. Ayebi likanisi nyoso 

oyo ezali na motema na yo. Moto nyoso oyo azali awa, Ayebi ozali nani, oyo osalaki, 

Ayebi nyoso na ntina na yo. Azali mokambi ya Nzambe, Molimo Mosanto. Mpe ntango 



Akokoba bobele koloba likolo na boni akoki, oyebi, kozongela  kozongela maloba na yo 

epai na yo. Koloba oyo olobaki. Koyebisa yo oyo ezalaki yo. Oyo ozali na yango. Epai 

wapi ozali kokende. Mokambi. Mokambi ya solo. Okoki koloba ntango Azali kosopa 

makambo nyoso wana. Soko ozali na Emoniseli, Azali mpenza kosolola na ntina ya 

nani? 

  

NDEKO WILLIAM   

Solo mpenza. Tozali na yango. Tozali na yango. Nazali na ngai bobele na matondi mpo 

ya Emoniseli wana ya oyo mokambi na biso azali, mpe nalingi boni Alobaki ete 

mokambi azali na lisosoli ya boni kokende mpe nini kosala. Nzambe Atindaki ntango 

nyoso mokambi epai na bato na Ye. Nzambe akwea soki moke te. Atindaka mokambi, 

kasi osengeli koyamba mokambi yango. Oo, Toyebi mokolo na biso mpe etinda na 

yango. Toyebi Liloba na Nkolo liyaki epai ya nani na endimiseli mpe kondima lokola 

liboso naino soko moke te kati na Liloba na Ye, mpe lisusu ete tozali Liloba. Nalingi 

koloba, ezali kokoma na yango bobele monene koleka, na koleka ntango nyoso. 

   

NDEKO STEVEN   

Amen. Yango nde esika kitoko koleka koyeba ete tozali Liloba, eteni ya Nkolo. Ee, 

Nalingaki mpe esika wana azalaki koloba na ntina na mwa lisweswe ya kala wana. 

Oyebi boni alobaki ete akotombola mwa ekomu na ye mpe holla honk honk, honk honk, 

mpe mwa lisweswe nyoso ya moke akoya epai na ye, honk honk, honk honk, mpe 

alobaki, “Bango oyo awa, yubile ya ndenge wana bazali na yango wana mpenza na kati 

ya libeke mpenza, mpe bobele kobaluka lisusu mpe lisusu.”  Mpe nazalaki kokanisa, 

ndeko, nde likambo lizali kosalema zingazinga na mokili mobimba. Nzambe atindeli biso 

lisweswe na biso mokambi. Oyebi, toyebi ye na lolaka ya kolela ya lisweswe. Lokola 

azali kobimisa lolaka ya lisweswe epai ya lisweswe nyoso na mokili mobimba. , honk 

honk zingazinga ya mokili mobimba, kobongama mpo ya kopumbwa na biso. Mpe 

ntango ya Malili mabe ekokanga biso awa te. Tokozala tosili tokendeki. Amen. 

 

NDEKO WILLIAM   

Ba mpate na ngai bayébí Mongóngó na Ngai. Nalingi koloba, lokola mpongo moke kati 

na ndako ya ba nsoso, masweswe likolo ya ya libeke. Ezali na yango kaka polele epai 

na biso ete tosengeli koyoka Mongongo likolo ya ba bande. Mpe oo, Nalingi boni 

alobaki, “botikala nsima ya Liloba sikawa. Botika mokambi atambwisa bino. Akokamba 



bino kati na solo nyoso mpe akomonisa bino makambo oyo Nalobaki na bino na ntina 

na yango. Akomonisa bino yango. Akoyebisa bino makambo makoya. Mokambi ya solo. 

Bokende epai na episkopo te. Bokende epai ya mokambi. Bokende epai na moto moko 

te kasi mokambi. Ye nde atindamaki kokamba bino. Ye nde akosala yango. Nzambe 

apesaki bino mokambi. Bozua nzela epesami na Nzambe. Oo, eteni ya Liloba ya nguya 

nini oyo! Nzela mosusu ezali te, 

 

NDEKO STEVEN   

Oo, Eh! Bokende epai ya moto mosúsu te kasi mokambi. Mokambi. Ezali na yango 

polélé saa wana mpenza. Ezali na nzela mosúsu longólá sé mosakoli andimisamaki na 

Likonzi ya Moto oyo Nzambe atindelaki bisó na mokolo ya bisó. Ebongí kwa. Nalingi 

ndéngé mokanda ya ba Mpongo koyangana elobákí. Alobí, “Olobi, Ndeko Joseph, ete 

ezali nde Molimó Mosanto kokamba bisó, Ndeko Branham te” Nsima ayanoli, “Maloba 

alobákí nde Molimó Mosanto, mpe Ndeko Branham te. Kasi ye nde oyo aponamaki na 

Nzambe komónisa Molimó Mosanto na kati na ye mpe kozala mokambi na bisó ya 

mabelé.” Loléngé lobongi kwa nini oyo ya kotia yango! Mpe yango nde tozali kolanda, 

mpe yango nde tozali kotámbola likoló na yango. Matóndí na Nzambe mpo ya 

Emóniseli wana.   

 

NDEKO WILLIAM   

Amen, moninga na ngai. 

  

NDEKO STEVEN   

Tozali kobanda lelo na lapolo oyo elandi ya poso eleki kouta na ndeko na biso Peter, 

molimboli na biso ya ntango nyoso mpe moyangeli ya bilo ya mboka Vietnam. Ndeko na 

biso apesaki lapolo boni Agapao tablete ezali kokomela bandimi na bisika ya mosika 

mpe mboka mike mosika kuna, kasi mposo oyo ayebisi biso boni Nkolo Azali mpe 

kopesa pano ya moi kosunga mabota oyo bazangi lotiliki kobatela ba tablete ya bango 

na moto mpe kokoba koyoka Etinda ya motuya monene oyo. Lapolo na ye etangami 

boye: Mbote, na ngolu na Nzambe mpe na lisungi ya bolingo ya Ndeko Joseph, 

mabota ya Vietnam mpe bandimi zinga zinga ya mokili mobimba oyo bazali kosunga 

mosala oyo, tozalaki na makoki ya kokabola pano minei ya moi epai ya bandimi baoyo 

bazali kobika mosika na bingumba na mboka Vietnam. Nazali solo na matondi mingi 

epai na Nkolo mpe moto nyoso oyo asungaki ete esalema bongo. Moko ya ba pano 



epesamaki na bipai ya bangomba na Etuka ya kala ya Quang Nam pene na ndelo ya 

Laos. Pano mibale epesamaki na mabota na bangomba na epai ya katikati na ngele ya 

ekolo, mpe pano ya minei epesamaki na mboka moke mosika na epai ya Eloli na 

Ngelé mpene na ndelo ya Cambodia. Mabota oyo bazali kobika na bisika bizangi 

lotiliki, mpe liboso basengeleki komema ba Agapao tablete na bango kokende 

mobembo ya koleka kilometele mitano na ba mboka wana, kaka mpo na kotiya moto na 

ba tablete na bango. Na eleko ya mbula, komata ya mingala mpe pela makasi 

ekopekisa bango kosala mobembo wana. 

  

NDEKO WILLIAM   

Eh, 

  

NDEKO STEVEN   

eh, ndeko Will, oyo ba pano ya moi oyo ezali na ndimbola monene. Oo oo  

  

NDEKO WILLIAM   

Mama na ngai, likambo ya kobongola bomoi. Nalingi koloba, likambo ya kobongola 

bomoi. Oo, ezali nde nsuka na likambo, Ndeko Peter akobi. Ntina ya liboso ya ba pano 

oyo ya moi ezali kobatela ba Agapo tablete izala na moto, mpo ete bandimi bakoba 

koyoka Mongóngó ya mosakoli mpe kozua bilei ya molimo mpo na ngonga oyo. Lisusu, 

ba pano yango ezali kopesa pole na butu, oyo ezali kosunga bango na bosenga na 

bango ya mokolo na mokolo. Bandimi basepelaki kozua ba pano oyo. Ezalaki lipamboli 

mpenza ya solo komona boni lisungi oyo esalisaki bango kotikala bakangani na Etinda. 

Matondi na ngai kouta na motema makende epai na Ndeko Joseph, VGR, mpe 

bandeko nyoso mibali mpe basi baoyo bazali kosunga mosala oyo, mpo na bolingo na 

bino mpe komipesa mbeka kosunga. Mosala mpe bolingo na bino izali kokembisa 

bandimi na bisika oyo mosika na ba zamba kobatela ba Agapao tablete na bango na 

moto mpe pene koyoka mongongo na ye. Tika ete Nkolo Apambolo moko na moko na 

bino mingi nakoleka, azongisa nguya na biso ya sika, mpe akoba kopesa bino bosenga 

na bino lokola bozali kosalela bana na ye kati na mokili mobimba. Tozali kobondele ete 

Nkolo Akoba komema ba pano oyo epai na Mwasi na libala  oyo azali kati na bosenga 

na bisika mosusu ya ba zamba zingazinga na mokili mobimba. Nzambe apambola bino, 

Ndeko Peter Hui, VGR Vietnam.  



Sikawa tokei ngambo ya Sierra Leone kati na Eloli ya Africa, wapi Ndeko Musa 

McCarthy, moyangeli ya biso ya VGR ya mboka wana, apesi lapolo na mobembo na ye 

asalaki kala mingi te kotambwela bandimi na mboka mosika. Lisanga ya basali 

bakendeki na nzela mpe na bwato kopésa ba Agapao tablete mpe bisaleli ya etinda. 

Mobembo mozalaki pete te, kasi loko Ndeko Musa apesi lapolo, komona esengo na 

bilongi ya bandimi esalaki ete nyoso eleka malamu.  

 

Molobi 1   

Napesi bino nyoso mbote bandeko, na Nkombo oyo ezali likolo ya bankombo nyoso, 

Nkolo na biso Yesu Klisto. Nazali Ndeko Musa, moyangeli na VGR kati na mboka 

Sierra Leone. Nazali kotindela bino lapolo oyo na ntina ya mobembo na Bituka ya 

Ngelé mpe na Likolo na Sierra Leone, mobembo na biso elongaki nde kolonga 

mpenza, mpe toyambamaki na esika nyoso na mbote ya kosimba mitema. Totambolaki 

ba ntaka mosika-mosika na nzela ya mai komema Bilei oyo bizali kopesa Bomoi na 

baponami ya Nzambe na bisíká oyo ya elanga ya miwiti.   

  

NDEKO STEVEN   

Ndeko na biso Musa mpe lisanga mobimba batikaki bilo ya VGR kati na Bo na ba 9:30 

na ntongo, kokende na esanga ya Bonte na Ngelé ya Sierra Leone. Balongwaki 

mokolo moko liboso ya bokaboli, bamemaki ba Agapao tablete, ba kalati MicroSD, buku 

ya Liloba Lilobami, mwa mikanda mike, esalelo ya botalisi sendema, masini ya lotiliki, 

computa moko, kati na bisaleli bazalaki na yango elongo. Mosala na bango ezalaki 

kokabola bisaleli mpe kobongisa ba tablete oyo bandimi bazuaki na mibembo ya liboso. 

Nyoso elongo batambwelaki bisika 17 kati na Bituka bike bisato.  

  

Molobi 1   

Kati na mobembo tomonaki ete Nzambe azalaki kobenga biso kobima na esika ya 

kozanga mpasi, tokabwana na makambo ya kobenda bokebi, mpe kosalela bamosusu 

kati na Nkómbó na Ye. Nakokaki kolinga ete moto na moto azala na makoki ya kobika 

kimia mpe esengo yango moko oyo eutaki na kozanga komilinga mpo na kosalela bato 

mosusu. Mobembo oyo epesaki biso kosokema mpe eyikisaki biso mpiko, epesaki biso 

makasi kati na mikakatano mpe emonisaki nguya ya Nzambe. Tomonaki Nkolo kati na 

mosala kati na botalisi sendema ya nguya ya Nsango Malamu ya Etinda ya ngonga 

oyo, boboto oyo bamonisaki moto na moninga na ye mpe boyokani ya lisanga na biso, 



nyoso kati na nkombo na Nkolo na biso Yesu Klisto mpe na Nkembo na Nzambe. 

Mobembo mozalaki na mikakatano, kasi totielaki Yesu Klisto yango moko motema oyo 

Akambaki Ntómá Paulo komema Etinda epai na Bakolinti Akokamba mpe biso lelo. Na 

nzela ya kondima, tolandaki lokola Nkolo akambaki nzela na biso epai na bandimi oyo 

ya motuya. Lisa   

 

NDEKO WILLIAM   

Lisanga likobaki mobembo na nzela, na nsima todefaki bwato ya motele mpo ya 

Kokoma na mwa bisanga ya mosika kati ya bafandi ya mboka na bisíká wana,  bato 

batambolaka bobele na maato mpe na maato ya motele. Ba nzela ya kokenda na 

Bonte ezalaki mpenza mpasi mingi. Bandimi ebele na bisanga balekisi ba mbula na 

mbula kozanga bisaleli ya Etinda oyo mpo na kotanga to mpe koyoka mateya. Kozua 

Agapao tablete moko elingi koloba bakoki sikawa koyoka mosakoli bango moko wana 

mpenza na ba ndako na bango. Ndeko Musa azali kolimbola esengo ya kotia Bilei ya 

molimo na maboko na bango. 

  

Molobi 1   

Na mawa mingi kouta na bizindo na mitema na biso, tozuaki ntango ya kokabola 

Maloba ya Bomoi ya Seko  na bato ya motuya oyo baoyo bazali kozila mpo na ntango 

molai mpo na kozua Bilei oyo ya molimo. Esengo nini oyo emonanaki na bilongi na 

bango wana ebinaki bango koyamba Agapao tablete na bango ya liboso, elongo moko 

na bakalati MicroSD, buku ya Etinda, mikanda mike, mpe bisaleli mosusu, tokoki 

komona boni masini monene oyo ya Nzambe ezali kosala eloko na eloko na esika na 

yango ezali kosala na ntango na yango koleisa Mwasi ya libala ya Klisto na Biléi na 

molimo. Tozali na matondi kozala na etini kati na bopalanganisi Nsango malamu oyo ya 

ntango na suka. Mingi kati na bandimi na bisika oyo bazali bandimi ya sika kati na 

Etinda, kasi bayambaki biso na bolingo mpe botosi koleka ndéngé tobanzaki. 

Tosepelaki mpenza komona bandeko kouta na masambo ndege na ndege kozala na 

bondeko elongo kati na molimo ya bolingo ya ndege wana. Epai na Nzambe nkembo 

ezonga.  

  

NDEKO STEVEN   

Amen. Epai na Nzambe nkembo ezonga solo lokola elobi yo. Ntango na bikamwa nini 

oyo bazalaki na yango. Boye, lapolo na ye ekobi mpe alobi ete na etemelo moko, ebólo 



ya bandimi bazalaki kozila na ebale koyamba ndeko Musa mpe lisanga ya VGR. 

Mabota oyo bazalaki mpenza na ndenge ya komisunga te, kobika na bango eutaki na 

bolobi mbisi mpe na bosali bilanga mike. Ata ko bongo basalaki nyoso bakokaki kosala 

ete bandeko oyo batambwelaki bango bamiyoka ete bayambamaki malamu. Losambo 

ya mpokwa epesaki mpiko mingi. Bandimi bayekolaki ete VGR azali kosalela bandeko 

mibale mpe basi kaka lokola bango kati na mokili mobimba, mpe ete bisaleli oyo 

bapesami biutaki na bato oyo balingi bango, ata ko bakutana naino na bango liboso te. 

Ndeko Musa alobaki ete bakokaki koyoka Bozali ya Molimo Mosanto wana ezalaki 

bango kosolola, lokola bazalaki kotambwela mabota ndako na ndako na ba bande, 

babikaki nguya ya Yesu Klisto ya bomoi kati na bango. 

  

NDEKO WILLIAM   

Ntango babimaki kokende kotambola libanda kati na mosala, Ndeko Musa apesi lapolo 

ete mangomba matano ya mboka na mboka mafungolamaki. Bato 39 bayaki epai na 

Nkolo mpe babatisamki na Nkombo ya Nkolo Yesu Klisto, kokokana na Misala 2:38. 

Lisanga mpe babondelaki mpo na bakoni mpe baoyo bazalaki kati na bosenga. 

Bakabolaki Agapao tablete 42 epai na mabota 42 mpe bapesaki Agapo tablete 20 na 

esika ya oyo ibebaki liboso.  Liboso ya bokaboli nyoso, batalisaki bomonisi ya sendema 

likola ya Agapao tablete mpe balamusaki ba Agapao tablete oyo ezalaki na bosenga ya 

kolamusama. Mingi bayaki na losambo ya ba bande esika ezalaki. Lisanga mpe 

bamonisaki video ya Mosakoli na Ntango na nsúka mpe Bozindo Ezali Kobianga 

Bozindo, Kopesa mingi na baoyo bayanganaki wana lipamboli ya komóna Ndeko 

Branham koteya longwa na eteyelo.  

  

Molobi 1   

Nzambe tozali kosalele Azali na bomoi lelo lokola ntango atambolaki likolo na mabele 

mpe Azali na Mongongo. Mongongo yango moko ezali naino kokamba bato epai na 

Nkolo Yesu Klisto lelo. Mosakoli na biso alobaki ete “ Bandeko na ngai, ezali na 

mbangu moko esengeli tokima kati na yango. Yango nde kopota longwa na ebotamelo 

kino na kunda na bilongi na biso kati na Kalvari. Nde kopota. Tozali na matondi mingi 

mpo na libaku moko na moko kosalela bana na ye mpe kotiya Etinda oyo ya motúya 

kati na maboko na bango. Nabondeli bino bokoba kokanisa biso kati na mabondeli na 

bino. Likolo na yango kobakisa na mibembo na biso mibongisamaki, tozali na makasi 

kokende na epai na Kono, Makeni, Portloko, Kailahu, Konabu, Palu, Nekabu, Rutil, 



mpe bisaki mosusu ndenge na ndenge. Nzambe Apambola bino nyoso, Ndeko Musa, 

moyangeli ya VGR Sierra Leone.    

 

NDEKO STEVEN   

Na epai na Barquis Meadow, Venuzuela, Ndeko na biso Jose Gonzalez, moyangeli 

ya bilo ya VGR mpe mokaboli, azalaki na mosala mingi kotambwela mangomba 

kosunga bandimi na bokaboli Agapaop tablete mpe bisaleli ya Etinda oyo. Na 

eyanganelo moko moke, mobembo kokabola Agapao tablete mpe kopesa lisalisi 

ekomaki mosala akoki kobosana noki te. Apesi lapolo oyo mpo na mpokwa na godi 

elonga na bandimi. 

Mbote kati na Nkombo na motuya na Nkolo mpe Mobikisi na biso Yesu Klisto. Nazalaki 

kokoba kokende liboso na kotambwela mangomba 20 awa na Bakiza Metro, mpe na 

bisika zingazinga. Lobi ezalaki mokolo godi wana nakendeki ya eyanganelo moke 

moko, mobateli na yango alingaki eyangelo na ye  bazua ba tablete oyo bazalaki 

kozanga. Ya liboso, emonanaki lokola ezalákí mobembo ya kokutana na bango na 

eloko nyoso babongisaki mpo na mokolo wana mpe kosunga bango kolamusa ba 

Agapao tablete na bango, kokabola mwa ba magazine ya Cub Corner, mpe koyebisa 

bango ete tozali awa mpo na kosunga bango.   

 

 NDEKO WILLIAM   

Mobateli asengaki ngai nakoma liboso mpenza ete tokoka kotutana na bilo na ye mpe 

kosolola miso na miso. Andimaki ete esengelaki na pesa botalisi ya Agapao mpe 

nayokisa liteya. Nsima na yango, na mbala moko nabandaki kosala elongo na ye kotiya 

mikumba kolongola na motuka mpe kotanda yango malamu. Tomonanaki lokola bana 

mibale batondi na esengo, oyo tozalaki  kopunjwa-punjwa ntango tozalaki kosala oyo 

mpe kozila na etingia litambe likolanda. Matondi na Nkolo, tozalaki na mabongi nyoso 

na molongo. Mpo ete lotiliki lozalaki kokende ntango nyoso na esika yango tozalaki na 

masini na biso ya lotiliki oyo epesaki biso makoki ya kosalela masini ya botalisi mpe 

kosalela mabongi nyoso kati na ntango mobimba ya losambo. Bandeko mibali mpe basi 

bakamwi boni tozali na nyoso tosengeli na yango, mpe ata mwa biloko mike mike, ata 

imonanaki lokola ezangi ntina, esalaki mosala na yango mpo na Nkembo na Nkolo.   

 

NDEKO STEVEN   



Bandeko mibali mpe basi babandaki kokoma na ba velo, na tukutuku, mpe na nzela 

mosusu ndenge na ndenge, mpe molunge kati na Molimo ezalaki likambo ya kokamwa. 

Botalisi ya Agapao esalemaki mpe tokokaki bongo kosepela na yango liboso ya boyiki 

liteya Bondima Azali Nzambe, molunge ya bolingo kati na molimo ya ndenge nini oyo 

ezalaki na esika wana. Ntango mosakoli alobi, “Botelema mpe botombola maboko” 

moto nyoso alandaki oyo alobaki. Mongongo wana mokomaki mpenza na bomoto mpe 

kati na bozindo ya bonzindo. Mpisoli ezalaki kotanga na matama lokolo tozalaki 

kosepela na epakweli oyo eleki lolenge na bato. Wana liteya lizalaki koleka, lotiliki 

lokendeki, kasi etelemisaki losámbo te. Masini ya kotalisa sendema mpe koyoka liteya 

nyoso ezalki ko koba malamu. Na nsuka ya liteya, pisoli na kokumisa, toyembaki 

nzembo ya lokumu oyo “Oo Bolingo na Nzambe.” Bandimi bakokaki bobele te 

kotelemisa kotonda mpe kosambela Nkolo na mpisoli ebele, na matondi, mpe esengo. 

Etalaki bango te soko ntango elekaki kati na butu, to boni bazalaki mosika kotambola 

mpo na kozonga na bandako na bango. Bakutaki oyo bayaki koluka. To  

  

NDEKO  WILLIAM   

Banso tokokákí koloba ete tozalákí na Bozali na Ye. Ndeko mobali moko alobaki boye 

ete andimaki ete ata soko bakakatali bazalaki wana, balingaki kobikisama. Alobaki ete 

ayokaki mopepe kokomba kati na eteni wana na ndako. Baoyo bazalaki wana batatolaki 

ete babikisamaki, ntango ya losambo kosila etalaki bango te; moto moko te alingaki 

kolongwa. Ezali likambo ya kokamwa komóna boni Etinda oyo ezali kobika kati na 

mitema ya bandimi mpe boni balingi yango na bozindo. Lipamboli nini oyo koya elongo 

mpe kokabola kondimisama ete Nkolo, kati na bosomi ya ngolu na Ye, atindelaki biso 

mosakoli, mpe ete etinda na ye kaka yango nde ezali kobongisa biso be mpe komema 

biso tokende liboso na likambo moko na moko, ata emonana kpokoso ndenge nini. Tiká 

ete Nkolo Apambola bino nyoso bandeko mibali mpe basi baoyo bozali kosunga mosala 

oyo mpe komema mokumba ya ba tablete. Matondi mpo na mabondeli na bino mpo na 

Jose Gonzalez kosalela bandimi kati na mboko na ngai, Venuzuela.  

Mpe na nsuka, litatoli nini oyo esengeli tokabola no bino nyoso lelo! Eleki mwa ba poso, 

kokangolama ya kokamwa esalemaki na mboka Tanzania. Ndambo ya bilenge basi oyo 

bazwamaki kati na bayekoli ebele baoyo bazwamaki na nse ya bokonzi ya milimo mabe 

bamemamaki na ndako mpo na libomdeli. Lokola libota bazalaki kobondela mpe koyoka 

Liloba na Agapao tablete, lokola Mongongo mozalaki koganga, bilengé basi wana 

bakangolamaki. Boyoka litátolí oyo tozwaki kouta na ndeko moko na Tanzania.  



 

NDEKO STEVEN   

Nzambe apambola bino epai na Mwani na libala na Klisto. Nalingí napesa litatoli likolo 

na oyo Nkolo asalaki mpo na libota na biso na sanza ya Mwambi 18, 2026. Pene na 

ngonga ya 2 nsima ya nzanga, nakendeki kotala libota ntango wana leki na ngai ya 

mobali abengaki ngai na telefone. Molakisi moko atunaki ye akende na eteyelo zambi 

bayekolo pene na 10 bakangamaki na oyo balobi nguya ya milimo mabe. Ntango na 

komaki, abengaki mpe asengaki ngai na ya na eteyelo mpo mibale kati na bayekoli 

wana baoyo bazalki na nguya ya milimo mabe wana bazalaki mpenza bana basi ya leki 

na ngai ya mobali. Nazwaki tukutuku na ngai noki mpe nakendeki na eteyelo, kasi 

liboso nakoma kuna, abiangaki ngai lisusu mpe alobaki na ngai ete basili bamemaki 

bana na ngai na ndako. Tolekisanaki na nzela, boye nasengelaki kozonga lisúsu 

kolanda bango na ndako.  

  

NDEKO WILLIAM   

Ekomaki ngai na ndako, mwasi na ngai azalaki kobanda kobondela mpo na bango, 

tokotaki mpe tosengaki baoyo bandimi te ete babima libanda mpe tokobaki na libondeli. 

Nsima tozwaki Agapao tablete mpe tobandaki kolekisa liteya Elombo ya Nsúka. Lokola 

Mongongo na Nzambe Ebandaki kotatalika, toyokaki koganga moko, “Nazali kobima! 

Nazali kobima.” Tondimi ete ezalaki molimo mabe koganga lokola azalaki kobima. 

Liboso ntango eleka, bilengé basi bakomaki malamu. Solo mpenza, totondi Nzambe 

mpo na lobiko mpe kokangola  na Ye. Tondimi ete nguya moko na lifelo te ekotelema 

liboso na Mongongo na Nzambe likolo ya ba bande.   

  

NDEKO STEVEN   

Ee, Yesu 

  

NDEKO WILLIAM   

Klisto azali lolenge moko lobi, lelo, mpe libela. Baebele 13:8. Nzambe apambola bino 

nyoso. Ndeko na bino kouta na Kigoma.  

Eh, eh! Masanzoli na Nkolo. Ezalaki bikamwa, Ndeko Will. Bongo te? Bongo mpenza.   

 



NDEKO WILLIAM   

Mongongo wana. Nalingi boni.  

  

 

NDEKO STEVEN   

Ee, mobali. Nalingi boni milimo mabe bayebi nguya oyo ezali kati na Mongongo. Kaka 

lokola na Nkolo Yesu, bakoyeba ete hey, oyo ezali Mwana na Nzambe, mpe bakobanda 

kaka mbala moko bayokamela mawa na Bozali na Ye. Mpe nalingi tozalaki na litatoli ya 

lolenge yango moko mwa ntango eleki. Ndeko mwasi moko oyo mwana na ye ya mwasi 

abundisamaki na milimo mabe, kaka lokola oyo wana, mpe azalaki koyoka liteya. Na 

banza ezalaki Kobotola bikuke Ya monguna. Mpe wana liteya ezalaki koleka molimo 

wana egangelaki ye, Nazali kobima ozali kozikisa ngai. Mpe nalingi oyo. Ezalaki ndeko 

mwasi moko mpaka. Ayebisaki ye oyo azalaki wana. Alobaki, “Matisa volume! Matisa 

volume!” Mpe bamatisaki volume, mpe oyebi oyo ekomaki. Solo mpenza, akangolamki, 

mpe azali oyebi elenge mwana mwasi na ye ya motuya wana abalani sikawa, kasi 

Nkolo asali makambo ya bikamwa na nzela ya Mongongo oyo, mpe todondi Ye solo 

mpenza, Azali Baebele 13:8.  

Ee, mobali, Azali yango. Nzambe ya bikamwa nini oyo tozali kosalela. Boye, na eténi 

wana, nabanza oyo ezali esika malamu yakosukisa eténi ya lelo. Bondimisama koluka-

luka nsango ya sika kati na poso likolo ya Branham.org, bilekelo ya Whatsapp, mpe 

Lifeline app ya biso, mpe na koleka, tapekids.org.  

Mpe liboso tokende, bomikanisela lobi ezalaki mokolo monene. Ezalaki bokundoli 

makwela ya Ndeko Branham mpe Ndeko mwasi Meda, mpe lelo, Sanza ya Zombi 24, 

ezali mokolo mosakoli atelemisaki ekumbaki na Colorado. Amen. Boyo Ee, tozali 

mpenza na eleko ya Bobendami ya Misato,  Amen. Mpe tozali na matondi mpo na 

yango. Mpe lokola ntango nyoso, matondi mingi, bandeko na biso mibali mpe basi, mpo 

na komibakisa na biso lelo. Tosepeli na bondeko, mpe na maloba bozongiselaki biso. 

Tiká ete Nkolo apambola bino mingi koleka, mpe tozali kotalela liboso komona bino 

lisusu Poso ekoya. Mpe kino ntango wana, tíká ete Nzambe Apambola bino nyoso 

mingi mpenza, mpe Shalom.  

http://branham.org/
http://tapekids.org/

Shalom. 

 


